
PREDSJEDAVAJUĆI SKUPŠTINE KANTONA SARAJEVO
PREMIJER VLADE KANTONA SARAJEVO
MINISTARSTVO ZA ODGOJ I OBRAZOVANJE KANTONA SARAJEVO

PREDMET: Zastupnička inicijativa - hitno

Podnosimo inicijativu radi održavanja hitne tematske sjednice Skupštine
Kantona Sarajevo sa ciljem preispitivanja svih reformskih procesa u oblasti
predškolskog, osnovnog i srednjeg obrazovanja u Kantonu Sarajevo, posebno
aktuelnog strateškog dokumenta SAFER.

Obrazloženje:

U više navrata tražili smo tematsku sjednicu vezanu za reformu
predškolskog,osnovnog i srednjeg obrazovanja radi evidentnih propusta u
radu u smislu procedura, sadržaja kao i pravnog osnova djelovanja ujedno i
transparentnog i zakonitog trošenja javnog novca ( otkup nekorisnih
udžbenika, iznimno velike plate na JU Institut za razvoj preduniverzitetskog
obrazovanja ). Dužni ste informisati Skupštinu o svim strateškim planovima i
dokumentima i očekujemo da će tematska sjednica Skupštine Kantona
Sarajevo donijeti odgovore na brojna pitanja vezana za dokument SAFER. Da li
ovim strateškim SAFER smjernicama poništavate dosadašnji rad reformskog
procesa, da li postoji pravni slijed i poveznica sa dokumentima višeg nivoa
vlasti, da li postoji Javni poziv za izradu ovakvog dokumenta , šta je obrazovna
teorija, praksa i politika ovog dokumenta, da li postoje ideološke kolezije
ovog dokumenta u odnosu na princip sekularnog obrazovanja, da li postoji
struktura nastavnih predmeta, šta u ovom slučaju znači budžet uložen u JU
Insititut za razvoj preduniverzitetskog obrazovanja za poslove reformskog
procesa, otvorena su pitanja edukacije i statusa prosvjetnih radnika, i mnoga
druga pitanja i nejasnoće za koje ste dužni pružiti pojašnjenja i odgovore.

